
ИЗВАДОК 

 

 

Научна фондација СПИРОСКИ (НФС) е формирана 03.02.2002 година како 

Фондација Македонски дарителски регистар (МКДР) и како дел од проектот на ICGEB 

(CRP/MAC03-01) "AMBIGUITIES RESOLUTION OF HLA GENOTYPES IN MACEDONIAN 

POPULATION". На 30 јули 2018 година фондацијата Македонски дарителски регистар 

(МКДР) ја прошири дејноста и го смени името во Научна фондација СПИРОСКИ, а во 

2022 година слави јубилеј 20. Години Научна фондација СПИРОСКИ (НФС). 

Во текот на 2022 година најзначајни активности во Научна фондација 

СПИРОСКИ се: спонзорирање три награди за најдобро изнесен труд, за најдобар 

постер и за најдобар приказ на случај на Научен конгрес на Македонската медицинска 

студентска асоцијација; учество на форуми, обуки, работилници и Денот на граѓански 

организации, организирани од Цивика Мобилитас и други; завршување на проектот 

НФС – Програма за дарување срцевина [НФС-ПДС]; ги обновивме веб страните на 

фондацијата и на дарителскиот регистар. Во 2022 година се издадени вкупно 1491 

научен труд, од кои најголем дел во Open Access Macedonian Journal of Medical 

Sciences (OAMJMS). Покрај ова списание, фондацијата ги издава во помал обем и 

списанијата South East European Journal of Architecture and Design (SEEJAD), South 

East European Journal of Cardiology (SEEJCA), South East European Journal of 

Immunology (SEEJIM), South East European Journal of Human Genetics (SEEJHG), 

Macedonian Medical Electronic Journal (MMEJ), и Macedonian Journal of Medical Sciences 

(MJMS, Archived). Фондацијата хостира едно списание (Архив на јавно здравје), а има 

и неколку дигитизирани списанија. Фондацијата негува отворен пристап во издавањето 

научни списанија. 

Во 2022 година во НФС - Дарителски регистар за матични клетки [НФСДРМК] 

најзначајни активности се: комплетирање на Стручна служба со 4 вработени; 

воспоставување методи за работа; започна онлајн пријавување за потенцијални 

дарители (988 пријавени); беа комплетно завршени резултатите од 496 дарители; 

поделивме поклон карти на нашите дарители за концертот на ДНК и за концертот на 

Каролина, Дуке и Исмаил; организиравме вебинар за дарителски регистар во 

невладиниот сектор; имавме неколку интервјуа за радио и за телевизии (Радио 

Слободна Европа, МТВ, Канал 5, Сител); изработивме Дарителска карта и Резултат од 

испитувањето и им ги доставивме на дарителите; организиравме повеќе дарителски 

акции; активно учествуваме на Состанокот во Лајден, организиран од WMDA; и 

започнавме со донации за НФСДРМК. 

 

Клучни зборови: Научна фондација СПИРОСКИ, Open Access Macedonian 

Journal of Medical Sciences (OAMJMS), South East European Journal of Architecture and 

Design (SEEJAD), South East European Journal of Cardiology (SEEJCA), South East 

European Journal of Immunology (SEEJIM), South East European Journal of Human 

Genetics (SEEJHG), Macedonian Medical Electronic Journal (MMEJ), Macedonian Journal 

of Medical Sciences (MJMS, Archived), НФС – Дарителски регистар за матични клетки. 

ЗА НАС 

Нашите вработени 

 

 

Проф. д-р Мирко Спироски - Основач и Директор на Научна фондација 
СПИРОСКИ 

 

Проф. д-р Мирко Спироски дипломирал на Медицински факултет при 
Универзитетот „Св. Кирил и Методиј“, во Скопје, Република Македонија (1972) каде 
што подоцна магистрирал (1978) и докторирал (1989). 

Тој е основач и Директор на Институт за имунобиологија и хумана гентика при 
Медицинскиот факултет во Скопје, Република Македонија од неговото основање до 
септември 2013 година. 

Тој вовел неколку предмети во наставните програми за Медицинскиот факултет 
(имунологија и Хумана гентика), за Факултетот за природни науки (Имунохемија со 
базична имнологија, Биохемија-3, Имуногенетика) за Факултетот за физичко 
образование, спорт и здравје (Генетика во спортот) и за магистерските студии за јавно 
здравје (Генетика во јавно здравје). Тој го вовел предметот Основни научни методи за 
Школата за докторски студии при Универзитетот „Св. Кирил и Методиј“ во Скопје, 
Република Македонија. 

Негов научен интерес е имунологија, но објавувал исто така во полињата на 
молекулска антропологија и хумана генетика. 

Тој бил Генерален секретар и Заменик уредник на списанието Годишен зборник 
на Медицинскиот факултет во Скопје, и Главен и одговорен уредник на списанието 
Македонско списание за медицина. Проф. д-р Мирко Спироски е основач и Главен и 
одговорен уредник на слисанието Open Access Macedonian Journal of Medical Sciences, 
порано познато како Macedonian Journal of Medical Sciences. Тој е Придружен уредник 
на списанието Gene, како и Консултативен уредник и експерт во списанието 
Anthropological Researches and Studies. Од 1. Февруари, 2017 година до 31. Декември 
2017 година бил вработен во Жан Митрев клиника во Скопје, Република Македонија. 
Почнувајќи од 1. Јануари 2018 година работи како директор во Научна фондација 
СПИРОСКИ, Скопје, Република Македонија. 

М-р Иво Спироски - Извршен директор на Научна фондација СПИРОСКИ 

 

М-р Иво Спироски заврши факултет во 2010 год. на Универзитетот св. „Кирил и 
Методиј“ од Скопје, на факултетот за Дизајн и Технологии на Мебел и Ентериер. 

Во 2014 год. се здоби со звање Магистер на науки по Технологии на Мебел и Ентериер 
на истиот факултет. Две години (1999-2001) беше директор на компанијата Медис од 
Скопје. Има завршено курс по Компјутерски дизајн на матрици во Тајпеј, Тајван (1999-
2000). 

Основач и главен и одговорен уредник на списанието за компјутерски игри 
„Играч“. Основач и директор на Ајди Дизајн 2012/дооел Скопје, Република Македонија. 
Основач и главен и одговорен уредник на електронското списание „South East 
European Journal of Architecture and Design“. Технички уредник на електронското 
списание „ОАМЈМС“. 

Од 2020 година е Извршен директор на Научна Фондација СПИРОСКИ. 

 
 

 

Ана Вучуревиќ - Молекуларен биолог во НФС - Дарителски регистар за 
матични клетки 

 

Ана Вучуревиќ е родена на 24.08.1997 во Скопје. На Институт за биологија, 
Природно-математички факултет, при Универзитет „Св. Кирил и Методиј“, Скопје од 
Септември 2016 до Март 2021 студирала и дипломирала како молекуларен биолог. 

За време на студирањето на факултетот, волунтирала две години во 
Хидробиолошката лабораторија. Била вклучена во проектите за изолација на биомаси 
и подготвување екстракти од алги за мерење токсини и слично. Била вклучена во 
проектот на Универзитетската клиника за неврохирургија, Скопје за определување 
прогностичката улога на периферните имунолошки обележувачи и оксидативен стрес 
кај пациенти со невролошки заболувања. Волонтирала во биохемиската лабораторија 
во Лукс Медикус во Скопје за биохемиски и хематолошки анализи. 

Од 01.05.2021 вработена е како молекуларен биолог во склоп на проектот на 
Цивика Мобилитас „НФС – Програма за промоција на дарување срцевина“ во склоп на 
Научна фондација СПИРОСКИ, Скопје. 

Д-р Емилија Андоноска - Доктор во НФС – Дарителски регистар за матични 

клетки 

Родена е на 16.04.1994 во Прилеп. Своето основно и средно образование ги 

завршила во родниот град. Дипломирала на Медицинскиот факултет на универзитет 

“Св. Кирил и Методиј” – Скопје (2012-2019). Работела како доктор по општа медицина 

во ПЗУ Викториа - Скопје (2019-2021) и во ИМП при ЈЗУ Здравствен дом- Скопје 

(2020). Од 01.01 2022 година е вработена во Научна фонација СПИРОСКИ и активно 

учествува во работата и развивањето на Дарителскиот регистар за матични клетки. 

 

 

Д-р Катерина Спироска - Стоматолог во НФС – Дарителски регистар за 

матични клетки 

Катерина Спироска е родена на 07.03.1974 година во Скопје. Основно 

образование завршила во Ј. А. Коменски, Скопје, Македонија од 1980-1988 година. 

Средно образование завршила во М. У. Ц. Д-р Панче Караѓозов, Скопје, Македонија од 

1988-1992 година. Дипломирала на Стоматолошки факултет, Универзитет Св. Кирил и 

Методиј во Скопје, Македонија од 1992-1999 година. Вработена била во П. З. О. 

Богдановски, Скопје од 2002-2008 година како стоматолог по примарна здравствена 

заштита. Продолжила со работа во Алкалоид АД Скопје - Продажби Фармација, 

реферат продажби Македонија хумани лекови - ПЦ Фармација од 2008-2011 година. 

Во Алкалоид АД Скопје - Маркетинг фармација, реферат Медицински маркетинг - ПЦ 

Фармација работела од 2011-2013 година. Од 01.03.2022 година вработена е во 

Научна фондација СПИРОСКИ, Скопје. 

Континуирана едукација: 4ти Конгрес на Стоматолози на Македонија со 

меѓународно учество Охрид 2006;12ти BASS (Balkan Stomatological Society), 

Истанбул,Турција, 2007; 6ти Меѓународен Стоматолошки симпозиум, Скопје, 2007; 

Симпозиум за глас јономерни цементи и современа ендодонција со меѓународно 

учество, Скопје, 2007; Семинар за хронична орофацијална болка, Скопје, 2007; 7ми 

Меѓународен Стоматолошки симпозиум,Скопје, 2008; Симпозиум за Стоматологија во 

практика, Куманово, 2009; Семинар за 21 век - Нови предизвици за стоматолошката 

пракса, Скопје, 2010; Симпозиум за превентивни и дијагностичко тераписки протоколи 

во секојдневната стоматолошка пракса, Скопје, 2010; Симпозиум за функционално-

естетска протетска рехабилитација, Скопје, 2011; Симпозиум за Новини во 

секојдневната стоматолошка пракса, Демир Капија, 2011. Член е на Стоматолошка 

Комора на Македонија и на Здружение на приватни стоматолози на Македонија. 

 

 

Историја 

Научна фондација СПИРОСКИ е формирана 03.02.2002 година како Фондација 

Македонски дарителски регистар (МКДР) и како дел од проектот на ICGEB 

(CRP/MAC03-01) "AMBIGUITIES RESOLUTION OF HLA GENOTYPES IN MACEDONIAN 

POPULATION". На 30 јули 2018 година фондацијата Македонски дарителски регистар 

(МКДР) ја прошири дејноста и го смени името во Научна фондација СПИРОСКИ, а во 

2022 година слави јубилеј 20. Години Научна фондација СПИРОСКИ (НФС). 

Најголемиот дел од работата на фондацијата е издавање на научни списанија, 

од кои најпознато и најобемно е научното списание Open Access Macedonian Journal of 

Medical Sciences.  

По промената на името започнаа активности за создавање невладин 

Дарителски регистар за срцевина (покрај веќе постоечкиот државен дарителски 

регистар за коскена срцевина на ИИБХГ) како дополнителен потенцијал за лекување 

на болните од крвен канцер со трансплантација на коскена срцевина. 

 

 

Активности во 2022 година 

 

“Авицена женска трка” маратон, 10.04.2022 

Вработените во Научна фондација СПИРОСКИ – Дарителски регистар за 

матични клетки, заедно со пријавени потенцијални дарители трчаа на маратонот 

“Авицена женска трка”, обоени во боите на НФСДРКС. 

Државното финансирање за поголема одржливост на граѓанските 

организации, 13.04.2022, Скопје 

Подобрувањето на системот на државно финансирање е еден од приоритетите 

на граѓанското општество, а според Програмата за работа на Владата на РСМ за 

периодот 2022-2024, приоритет е и на извршната власт во земјава. Сепак, 

неодамнешните реструктурирања и кратења на буџетот за граѓанските организации не 

ги потврдуваат заложбите на Владата за унапредување на системот на државно 

финансирање на граѓанските организации. 

Тематскиот форум на Цивика мобилитас обезбедува простор за дискусија 

помеѓу претставниците на граѓанските организации, институциите на национално или 

локално ниво и сите други чинители важни за решавање на прашањата кои се 

третираат. 

 

 

Средба за вмрежување на Цивика Мобилитас, 04-06.05.2022, Охрид 

На овој настан присуствуваа 83 организации, актуелни и поранеши грантисти на 

Цивика мобилитас. Преку работа во групи, пленарни сесии и дебати разговаравме за 

секојдневните предизвици и потреби со кои се соочуваме ние и другите граѓански 

организации, а кои се однесуваат на околината за нивно заедничко дејствување, на 

соработката, на ангажманот, финансиите итн. 

Научен конгрес на Македонската медицинска студентска асоцијација (ММСА), 

29.05.2022 

Научна фондација СПИРОСКИ додели три први награди за најдобро 

изнесување, за најдобар приказ на случај и за најдобар постер на 43тиот Научен 

конгрес на ММСА, во Охрид. Наградата изнесува по 500 евра и бесплатно објавување 

на трудот во OAMJMS. 

  

  

 

Светски ден на болните од хронична миелоидна леукемија, 22.09.2022, Скопје 

На 22.09 во Деканатот на Медицинскиот факултет во Скопје се одбележа 

Светски ден на болните од хронична миелоидна леукемија (ХМЛ) во организација на 

ХЕМА, ХМЛ - Скопје и Универзитетска клиника за хематологија. Бевме присутни на 

настанот со цел да се даде поддршка на болните кои се борат со оваа болест. 

Ден на граѓанските организации и социјалните претпријатија, 24.09.2022, 

Скопје 

На ден 24.09.2022 беше одржан ден на граѓанските организации и социјалните 

претпријатија од Цивика Мобилитас. Ние бевме учесници со наш штанд за промоција 

на дарителскиот регистар, а воедно беше изведена и дарителка акција. 

  
 

Обука за граѓански организации и групи за мобилизирање на ресурси од 

локални извори од почетно ниво, 28-30.09.2022, Велес 

На обуката изведена од граѓанската организација КОНЕКТ како дел од проектот 

на УСАИД “Партнерства за донирање”, имавме можност да запознаеме нови 

организации, да споделиме искуства и да научиме што всушност сначат донации, 

спонзорства и самоодржливост. Преку работилници и дебати ги усовршувавме нашите 

вештини за комуникација, јавно говорење и постигнување на нашите цели. 

  
 

Работилница за иновативно финансирање и одржливост на граѓански 

организации, 28-29.11.2022, Маврово 

На работилницата имавме можност да се запознаеме со начинот на 

обезбедување на финансии на другите граѓански органиации ширум светот. 

Предавачите беа лица со меѓународно искуство. На креативен начин разменувавме 

идеи за финансирање и собирање на донации за одржливост на граѓанскиот сектор. 

Настанот се одржа во Маврово, за задоволство на присутните под снежна обвивка, 

беше во организација на Македонскиот центар за меѓународна соработка и Цивика 

мобилитас. 

 

 

Форум за филантропија, 15.12.2022, Скопје 

Форумот за филантропија беше организиран од проектот на УСАИД 

“Партнерства за донирање” спроведуван од Конект. Форумот ги обединува 

институциите, бизнисите и граѓанските ирганизации за да ја негуваме филантропијата 

како двигател на нашиот одржлив развој. Инспирирани, создаваме партнерства од 

доверба, се вклучуваме во активности и заедно создаваме добри дела.  

  
 

Консултативни тркалезни маси за посебни прашања поврзани со Законот за 

здруженија и фондации, 12-13.12.2022, Скопје 

На овој состанок беше дискутирано за стратешкото планирање на развој на 

граѓанските организации и измени на членови во Законот за статусот на 

организациите од јавен интерес. 

Трет состанок на Македонското здружение за хумана генетика, 13.12.2022, 

Скопје 

Целта на овој состанок беше продолжување со активностите на здружението, 

поврзани со унапредување на дејноста на секојдневната клиничка пракса. Состанокот 

беше посветен на 90 години од раѓањето на академик Георги Ефремов како и на 25 

години од иницирањето на после дипломските студии по молекуларна биологија и 

генетско инженерство кои претставуваа основа за едукација на сите кадри кои во 

моментов се носители на оваа дејност во Македонија. 

  
 

             

 

НАУЧНИ СПИСАНИЈА 

Издавање научни списанија 

 

Open Access Macedonian Journal of Medical Sciences (OAMJMS) 

[https://oamjms.eu/index.php/mjms/index] 

 

Македонско списание за медицински науки со отворен пристап [Open Access 

Macedonian Journal of Medical Sciences (OAMJMS)] [порано познат како Macedonian 

Journal of Medical Sciences] е највисоко списание за медицински науки со отворен 

пристап објавено од Научната фондација СПИРОСКИ, Рајко Жинзифов бр. 48, 1000 

Скопје, Република Македонија. OAMJMS е меѓународно, модерно, општо медицинско 

списание кое ги покрива сите области во медицинските науки, од основни студии до 

големи клинички испитувања и анализи на исплатливост. Ние објавуваме главно 

https://oamjms.eu/index.php/mjms/index

човечки студии кои значително го подобруваат нашето разбирање за 

епидемиологијата, етиологијата и физиологијата на болеста; развој на прогностички и 

дијагностички технологии; испитувања кои ја тестираат ефикасноста на специфичните 

интервенции и оние кои споредуваат различни третмани; и систематски прегледи. 

Наша цел е да промовираме преведување на основните истражувања во клиничко 

истражување и клинички докази во пракса. Ние објавуваме повремени студии на 

животински модели кога тие известуваат за извонредни наоди од истражувања кои се 

многу клинички релевантни. Нашата публика е меѓународната медицинска заедница, 

како и едукатори, креатори на политики, групи за застапување пациенти и 

заинтересирани членови на јавноста ширум светот. OAMJMS се објавува 

континуирано онлајн верзија. 

Македонското списание за медицински науки со отворен пристап (ОАМЈМС) 

објавува медицинска информатика, основни науки, клинички науки, извештај за случај, 

кратка комуникација, јавно здравје, јавна политика, медицински сестри и ревијален 

напис од сите области на медицината и сродни области. 

Ова списание, исто така, постојано или повремено објавува библиографии на 

членовите на Здружението, медицинска историја, медицински публикации, апстракти 

од тези, рецензии на книги, извештаи за состаноци, информации за идни состаноци, 

важни настани и датуми и различни наслови кои придонесуваат за развојот на 

соодветната научна област. 

 

South East European Journal of Architecture and Design (SEEJAD) 

[https://seejad.eu/index.php/seejad/index] 

 

Југоисточноевропско списание за архитектура и дизајн [South East European 

Journal of Architecture and Design (SEEJAD)] е меѓународно списание со рецензија со 

слепи арбитри, кое промовира широк опсег на истражувачки области во областа на 

архитектурата и дизајнот. Списанието го промовира унапредувањето на оригиналните 

емпириски и теоретски истражувачки трудови во неговото сеопфатно и 

интердисциплинарно покривање во сродните области на архитектура и дизајн, 

обезбедувајќи врска помеѓу теоријата и практиката за истражувачите и 

професионалците кои практикуваат. SEEJAD се обидува да го следи растот и да го 

подобри истражувањето во избраните области и обезбедува платформа за 

академската и професионалната заедница. 

Истражувачките трудови разгледани во SEEJAD опфаќаат широк опсег на 

области, но не се ограничени на следново: - истражување на урбанизмот и 

урбанизмот; - теорија на архитектура и дизајн; - градежништво, градежни практики и 

методологии; - нови материјали во архитектурата и дизајнот; - влијание на животната 

средина; - одржливост и технологија во архитектурата; - еколошки ефекти врз 

https://seejad.eu/index.php/seejad/index

архитектурата; - истражување на изградена средина; - енергетски ефикасна 

архитектура; - интелигентна архитектура и дизајн; - историско зачувување и 

ревитализација на архитектонското наследство; - пејзажна архитектура; - урбан дизајн, 

теорија и планирање; - одржливи практики за дизајн; - внатрешен дизајн; - дизајн на 

мебел; - Индустриски дизајн; - ергономија и перцепции во дизајнот на ентериер; - 

компјутерски апликации во архитектура и дизајн; - социјални истражувања во дизајнот 

и архитектурата; - графички дизајн; - применета уметност; - дизајн на производи. 

 

South East European Journal of Cardiology (SEEJCA) 

[https://seejca.eu/index.php/seejca/index] 

 

South East European Journal of Cardiology (SEEJCA)  е списание со отворен 

пристап, рецензирано, основано во 2015 година и го рестартира процесот на 

објавување оваа година. SEEJCA е индексирана во научни бази на податоци 

(OpenAIRE, BASE, SciLit, Dimensions) и соработува со повеќе институции (Crossref, 

Sherpa Romeo, Publons). Нашата мисија е да изградиме меѓународно признато 

списание за истражувачи и научници, од различни делови на светот и да се 

обединиме во нашата заедничка цел, ново практично истражување кое ќе го прошири 

нашето знаење и ќе ја збогати кардиолошката литература со нови и пробивни 

истражувања и наука. 

Ве покануваме да ја објавите вашата работа во нашето списание и од тој 

партнер со уредно независно списание, истакнат светски признат уреднички одбор и 

главен уредник, кои се посветени на одржување на највисоките стандарди на 

медицинската наука во областа на кардиологијата. Исто така, кога избирате да ја 

објавите вашата работа со SEEJCA, вие придонесувате за намалување на бариерите 

за објавување со кои се соочуваат толку многу автори. Исто така, ќе го зголемите 

општественото влијание на вашата наука и ќе имате директно влијание врз 

подобрувањето на науката. Не само што овој тип на публикација ја зголемува 

изложеноста, туку поттикнува интердисциплинарна соработка и ангажман меѓу 

авторите и читателите. Рецензијата од колеги долго време е научна значка за 

одобрување во нашата заедница. Тоа е потврда дека експертите ја процениле 

студијата, им понудиле предлози на авторите и ја одобриле нејзината валидност. 

Процесот на рецензија во нашето списание е во сигурни раце на нашиот истакнат 

уредувачки одбор од светски признати кардиолози. Ја разбираме важноста на брзиот 

процес на преглед и желбата за објавување на резултатите од вашите студии со 

пошироката научна заедница. Ќе бидеме посветени на темелен, но брз процес на 

преглед, за да можеме на нашите автори да им дадеме брза испорака на нивната 

наука до светската кардиолошка заедница и да ја направиме репродуктивна за идните 

генерации. 

https://seejca.eu/index.php/seejca/index

Списанието опфаќа широк опсег на теми од кардиологијата главно, но не 

ограничувајќи се на неколку области: Општа кардиологија, кардиоваскуларни слики, 

интервентна кардиологија, срцева електрофизиологија, кардиоваскуларна хирургија, 

молекуларна кардиологија, извештаи за случаи во кардиологија, прегледи во 

кардиологија, тематски прашања во кардиологијата (COVID-19 во кардиологија).  

Нашиот тим на списанија ќе се грижи многу, така што вашата работа е мошне 

видлива за светската мрежа на истражувачи, лекари, индустриски професионалци, 

креатори на политики, медиуми, пациенти и пошироката јавност, а ние ќе работиме со 

вас и вашите поврзани институции за да проширете го влијанието на вашето 

истражување врз светот. 

И на крај, South East European Journal of Cardiology (SEEJCA)  е само онлајн, 

списание со отворен пристап, во кое објавените трудови веднаш се ставаат на 

располагање бесплатно на научната заедница. 

 

South East European Journal of Immunology (SEEJIM) 

[https://seejim.eu/index.php/seejim/index] 

 

South East European Journal of Immunology (SEEJIM) е највисоко списание за 

медицински науки со отворен пристап издадено од Научна фондација СПИРОСКИ, 

Рајко Жинзифов бр. 48, 1000 Скопје, Република Македонија. South East European 

Journal of Immunology (SEEJIM) е меѓународно, модерно списание кое ги покрива сите 

области во имунолошките науки, од основна имунологија, клиничка имунологија, 

имуногенетика, извештаи за случаи во имунологија до прегледи во имунологија. Ние 

објавуваме главно човечки студии кои значително го подобруваат нашето разбирање 

за епидемиологијата, етиологијата и физиологијата на болеста; развој на прогностички 

и дијагностички технологии; испитувања кои ја тестираат ефикасноста на 

специфичните интервенции и оние кои споредуваат различни третмани; и систематски 

прегледи. Наша цел е да промовираме преведување на основните истражувања во 

клиничко истражување и клинички докази во пракса. Ние објавуваме повремени студии 

на животински модели кога тие известуваат за извонредни наоди од истражувања кои 

се многу клинички релевантни. Нашата публика е меѓународната медицинска 

заедница, како и едукатори, креатори на политики, групи за застапување пациенти и 

заинтересирани членови на јавноста ширум светот. South East European Journal of 

Immunology (SEEJIM) постојано се објавува онлајн. 

 

 

 

https://seejim.eu/index.php/seejim/index

Македонско медицинско електронско списание (ММЕС) [https://www.id-

press.eu/mmej] 

 

Македонско медицинско електронско списание (ММЕС) е списание од областа 

на медицината и сродните дисциплини во кое се објавуваат трудови од основната 

медицина, клиничка медицина, приказ на случаи, ревиски трудови, јавно здравје и 

историја на медицината, магистерски тези и докторски тези на македонски јазик. 

Целиот процес на поднесување, прегледување, комуникација, депонирање, читање и 

преземање на трудовите е електронски. 

Трудовите се објавуваат според моделот на Отворен пристап, а авторите 

дозволуваат секому да презема, повторно да користи, повторно да печати, менува, 

дистрибуира и/или да копира статии, доколку се наведат оригиналните автори и 

изворот. Носители на авторските права се самите автори. Секој доставен труд од 

базична медицина, клиничка медицина, приказ на случаи, ревиски трудови, јавното 

здравје и историја на медицината ќе биде рецензиран и доколку биде прифатен ќе се 

објавува континуирано со доделување идентификатор на труд (ID), како и 

идентификатор на дигитален објект (DOI) и ќе може веднаш да се цитира. На овој 

начин се надминува чекањето и се олеснува користењето на информациите. 

Магистерските и докторските тези се објавуваат без рецензија како апстракт или како 

целосна содржина со авторско право на авторите. 

Целта на ММЕЈ е да им овозможи на младите лекари брзи, достапни и 

квалитетни информации од најзначајните области на медицината и околните 

дисциплини, како и да им понуди модерно и отворено списание за објавување на 

нивните трудови. 

 

 

South East European Journal of Human Genetics (SEEJHG) [https://www.id-

press.eu/seejhg] 

Macedonian Journal of Medical Sciences (MJMS, Archived) [https://www.id-

press.eu/oldmjms]  

 

 

 

 

 

 

https://www.id-press.eu/mmej
https://www.id-press.eu/mmej
https://www.id-press.eu/seejhg
https://www.id-press.eu/seejhg
https://www.id-press.eu/oldmjms
https://www.id-press.eu/oldmjms

Објавени трудови во научни списанија во 2022 година 

  

Во 2022 година беа вкупно објавени 1491 труд во научните списанија. Најголем 

број трудови беа објавени во волуменот Б – Клинички науки од списанието Open 

Access Macedonian Journal of Medical Sciences (OAMJMS) со 442 труда, следуваа Е – 

Јавно здравство со 310 труда, А – Базични науки со 267 труда и така натаму. Најмалку 

трудови беа објавени во научното списание South East European Journal of Immunology 

(SEEJIM) со 2 труда. 

 Во 2022 година беа објавени и два тематски броја во списанието Open Access 

Macedonian Journal of Medical Sciences (OAMJMS), T7 - "Neuroscience, Neurology, 

Psychiatry and Other Health Sciences – 2022 со 48 труда и T8 -"APHNI: Health 

Improvement Strategies Post Pandemic Covid-19" со 36 труда. 

 

Објавени трудови во научните списанија во 2022 година 

Списание 
Објавени 

трудови во 
2022 година 

Open Access Maced J Med Sci. Vol. 10, No. A (2022): A - Basic Sciences 267 

Open Access Maced J Med Sci. Vol. 10, No. B (2022): B - Clinical Sciences 442 

Open Access Maced J Med Sci. Vol. 10, No. C (2022): C - Case Reports 79 

Open Access Maced J Med Sci. Vol. 10, No. D (2022): D - Dental Sciences 71 

Open Access Maced J Med Sci. Vol. 10, No. E (2022): E - Public Health 310 

Open Access Maced J Med Sci. Vol. 10, No. F (2022): F - Review Articles 104 

Open Access Maced J Med Sci. Vol. 10, No. G (2022): G - Nursing 119 

Open Access Maced J Med Sci. Vol. 10, No. T7 (2022): T7 - "Neuroscience, 
Neurology, Psychiatry and Other Health Sciences - 2022 

48 

Open Access Maced J Med Sci. Vol. 10, No. T8 (2022): T8 -"APHNI: Health 
Improvement Strategies Post Pandemic Covid-19"  

36 

SEE J Archit Des. Vol. 2022 (2022) 8 

SEE J Cardiol. Vol. 3, No. 1 (2022) 5 

SEE J Immunol. Vol. 5, No. 1 (2022) 2 

ВКУПНО 1491 

Хостирани списанија 

Архиви на јавното здравје (АЈЗ) [https://www.id-press.eu/aph/index] 

 

Архиви на јавно здравје (Aрх Ј Здравје) е медицинско научно списание со 

отворен пристап публикувано од Институтот за јавно здравје на Република Северна 

Македонија. 

Aрх Ј Здравје е меѓународно, модерно, општо медицинско списание кое ги 

опфаќа сите области во медицинските науки, од базични истражувања до големи 

клинички испитувања и кост-ефективност анализи. Објавуваме претежно 

епидемиолошки и клинички студии во кои се утврдува етиологијата и 

епидемиологијтаа на болестите, превенција на болести, развој на прогностички и 

дијагностички технологии; испитувања кои ја тестираат ефикасноста на специфични 

интервенции или споредуваат различни третмани на болести. Нашата цел е да 

промовираме примена на реузлтатите во клиничките истражувања и пракса. Наша 

целна публика е меѓународната медицинска заедница, како и едукатори, креатори на 

политики, групи за застапување на пациенти и заинтересирани членови на јавноста 

ширум светот. 

Архиви на јавно здравје објавува трудови напишани на македонски и на 

англиски јазик. Трудовите се поднесуваат онлине, откако авторот ќе се најави и ќе се 

регистрира на страната. Доколку е неопходна употреба на кратенки во трудот, секоја 

кратенка е прецизно дефинирана при првото појавување на текстот. Ракописот на 

трудот треба да биде придружен со писмо од првиот автор, во кое се наведува дека 

истиот текст не е веќе објавен или доставен/прифатен за печатење во друго списание 

или стручно издание и со потврда дека ракописот е прегледан и одобрен од страна на 

сите коавтори, изјава за евентуален судир на интереси од страна на еден од авторите. 

 

Дигитизирани списанија. 

• ИнФорма – Македонско списание за информатика [https://www.id-

press.eu/informa] 

• Медицинска мисла [https://www.id-press.eu/medmis] 

 

Отворен пристап 

• SpirELO Macedonian Open Access Journals [http://id-ohs.eu/index.php/index] 

 

 

https://www.id-press.eu/aph/index
https://www.id-press.eu/informa
https://www.id-press.eu/informa
https://www.id-press.eu/medmis
http://id-ohs.eu/index.php/index

НАУЧНА ФОНДАЦИЈА СПИРОСКИ – ДАРИТЕЛСКИ РЕГИСТАР ЗА МАТИЧНИ 

КЛЕТКИ (НФСДРМК) [https://www.sfsmdr.mk/mk/] 

 

 

Цел 

Целта на НФС – Дарителски регистар матични клетки [НФСДРМК] е да го 

воведе, одржи и унапреди системот во невладиниот сектор кој овозможува 

трансплантација на коскена срцевина и периферни крвни клетки од доброволни 

несродни дарители на пациенти со хематопоетски или други животно загрозувачки 

заболувања. 

 

Мисија 

НФСДРМК зацрта непрекинато да ги исполнува следните четири мисии: 

Првата мисија на НФСДРМК е да помогне во разбирањето на несродните 

трансплатации во нашата држава како достапен живото-спасувачки третман и да 

обезбеди соодветен дарител за најголем можен број на пациенти, главно со 

воведување, одржување и проширување на регистерот кој содржи доволен број на 

ХЛА типизирани дарители. Во исто време НФСДРМК ќе развие најблиска можна 

соработка со програмите за дарување коскена срцевина во другите земји. 

Втората мисија на НФСДРМК е постојано да развива процедури и стандарди 

кои се оптимални и за дарителот и за пациентот. Во однос на проблемите со 

дарување на коскена срцевина, НФСДРМК ќе направи процедури и стандарди кои се 

однесуваат на регрутирање на дарители на коскена срцевина, собирање на коскена 

срцевина и грижа за дарителот после собирањето на истата. Погоре спомнатите 

процедури мора да гарантираат сигурност, удобност, доверба и анонимност како и 

генерално добро чувство кај секој дарител. НФСДРМК секогаш ќе прави напор да ги 

осовремени стандардите во согласност со Светската асоцијација за дарители на 

срцевина (WMDA). 

Третата мисија на НФСДРМК е да земе учество во истражувачки проекти 

фокусирани на клиничките резултати од трансплатација со несродни дарители. Ќе 

бидат подржани и ретроспективни и проспективни студии со цел да се утврди 

клиничкиот успех од трансплантации од несродни дарители, оптималната процедура 

при изведување на несродни трансплантации и евалуација на медицинските, 

психолошките и социјалните влијанија на собирањето коскена срцевина врз дарителот 

како и евентуално базично испитување во полето на трансплантационата генетика и 

биологија. 

Четвртата мисија на НФСДРМК е да овозможи еднаков, директен и брз пристап 

до базата на дарители на коскена срцевина на сите граѓани на нашата држава како и 

во странство, каде што индивидуално е решена потребата од несродна 

трансплантација на коскена срцевина. Специјално внимание ќе биде посветено на 

елиминација на финансиските бариери со кои може да се сретнат пациентите на кои 

им е потребна несродна трансплантација на коскена срцевина. 

 

https://www.sfsmdr.mk/mk/

Визија 

 НФС – Дарителски регистар за матични клетки е самоодржлива структура во 

невладиниот сектор од нашата дршава кој постојано ја подигнува свеста за дарување 

матични клекти, го зголемува бројот на потенцијални дарители за срцевина, остварува 

акредитирани резултати за дарителите, и како дел од Светската асоцијација за 

дарители на срцевина (World Marrow Donor Association – WMDA) обезбедува највисоки 

стандарди за дарителските регистри за матични клетки. 

 

Организациска структура на НФСДРМК 

Организациската структура на Стручната служба во Научна фондација СПИРОСКИ се 

состои од имунолог Мирко Спироски, извршен директор Иво Спироски, молекуларен биолог 

Ана Вучуревиќ,  доктор по стоматологија Катерина Спироска и доктор по општа медицина 

Емилија Андоноска (Слика 2). Овој кадар е соодветен за функционирањето на Дарителскиот 

регистар за матични клетки [НФСДРМК] и издавање на научни списанија. 

 

Структура на стручна служба во Научна фондација СПИРОСКИ 

 

Методи за работа 

Научна фондација СПИРОСКИ (НФС) во 2021 година го основа НФС – 

Дарителски регистар за матични клетки, како прв невладин дарителски регистар во 

Република Северна Македонија. Основната активност беше креирањето, 

реализацијата и имплементацијата на Програмата за регрутирање на дарители на 

матични клетки која е делумно финансиски поддржана од Цивика мобилитас како дел 

од проектот на програмата за донирање на матични клетки. Конструираната програма 

за зголемување на свеста на населението за трансплантација на матични клекти и 

важноста да се стане дарител на матични клетки ги опфаќа следните активности: 1) 

креирање на веб-портал за дарителскиот регистар, на Англиски, Македонски и 

Албански јазик; 2) примена на WMDA стандардите за изработка на едукациски 

материјали и согласности; 3) изработка на печатени и електронски материјали за 

регрутирање; 4) организирање на јавни дебати за донирање на матични клетки во 

владиниот и невладиниот сектор; 5) вклучување на студенти и други невладини 

организации за регрутирање и регистрирање на потенцијални дарители; 6) 

доставување на добиените резултати од Македонските дарители како и од дарителите 

од другите заедници (Албанци, Роми, Срби, Турци, Власи и други)  во дата базата за 

дарители на матични клетки. Креиравме веб страна со општи информации за 

дарителите, пациентите и нивните фамилии, со можност за онлајн апликација на 

дарителите. 

Сите подготовки беа завршени во текот на 2021 година (печатење материјали, 

изработка на едукативни материјали, видеа, веб-страна, вебинари и друго). 

Потпишани беа договори со Македонска пошта, HistoGenetics, Steiner, DHL и други 

институции и подготвен е поднесокот за пристап до WMDA. Научна фондација 

СПИРОСКИ – Дарителски регистар за матични клетки, беше прифатен и вклучен во 

базата на податоци со ION-2285 и WO-2117. Скратениот код на НФС – Дарителски 

регистар за матични клетки беше дефиниран како MK-SFSMDR. 

Регрутирањето на потенцијални дарители започна на 15ти Јануари, 2022 и 

преку колектирање на брис од образ и потпишани согласности, започна реализацијата 

на Програмата за регрутирање на дарители во невладиниот сектор во нашата држава. 

Беа дефинирани два главни правци: 1) онлајн пријавување преку новокреираната веб-

страна и 2) Дарителски акции за регрутирање на дарители. На сите онлајн пријавени 

дарители, комплет за земање брис од образ и согласност им беа испратени по пошта. 

На дарителите им беа дадени инструкции да искористат 4 (четири) стапчиња за 

земање брис од образ, да ја пополнат согласноста за Дарители на матични клетки како 

и согласноста за ХЛА генетско тестирање надвор од државата и сето тоа да го вратат 

назад по пошта. Во меѓу време, ние организиравме шест дарителски акции за 

регрутирање дарители на матични клетки, каде што одржавме кратко предавање во 

кое ја нагласивме важноста да се стане дарител на матични клетки и на лице место ги 

собравме примероците со брис од образ, како и писмените согласности. Дијаграмот кој 

го претставува МК-НФСДРМК програма за регрутирање дарители е претставен на 

долната слика. 

Дијаграм за МК-НФСДРМК програма за регрутирање дарители 

Примероците од брисевите од образ од онлајн пријавените дарители, како и од 

оние регрутирани на дарителските акции, беа анонимизирани користејќи ГРИД број и 

баркод налепница, и испратени на молекулска анализа во HistoGenetics, САД (ЦМВ, 

АБО, Рх, ХЛА и КИР). Добиените резултати од молекулските анализи и личните 

податоци на дарителите на матични клетки беа депонирани во софтверот Prometheus 

Light за дарителски регистри на матични клетки (Steiner, s.r.o). Овие резултати може 

да се пренесат во Светската асоцијација за дарители на коскена срцевина (WMDA) за 

листање, како и да се испратат до дарителите на матични клетки за нивна лична или 

семејна употреба (не за други регистри за дарители на матични клетки). 

Во исто време, сите дарители добија картичка за дарители на матични клетки 

со ГРИД број, други корисни информации и детални објаснувања. Картичката за 

дарители на матични клетки беше подготвена на Македонски, Англиски и Албански 

јазик. 

 

Дарителска картa за секој дарител на матични клетки вклучувајќи ги резултатите од 

молекулските анализи и лични информации. 

 

Резулати во 2022 година 

 

Во 2022 година се регистрираа 988 потенцијални дарители на матични клетки, 

од кои 678 (68.62%) се жени и 310 (31.37%) мажи. Жените се пријавуваат 2.19 пати 

повеќе како дарители на срцевина отколку мажите. Најголем број на пријавени како 

потенцијални дарители на матични клетки има во возрасната група од 26-40 години 

(567 или 57.38%), потоа во возрасната група од 18-25 години (270 или 27.32%) и во 

возрасната група од 41-55 години (151 или 15.28%). 

Регистрирани потенцијални дарители на матични клетки според возраст и пол (2022 

година) 

Возраст 
(years) 

Жени 
n (%) 

Мажи 
n (%) 

Регрутирани 
n (%) 

18-25 170 (62.96%) 100 (37.03%) 270 (27.32%) 

26-40 395 (69.66%) 172 (30.33%) 567 (57.38%) 

41-55 113 (74.83%) 38 (25.16%) 151 (15.28%) 

ВКУПНО 678 (68.62%) 310 (31.37%) 988 (100.00%) 

Користивме неколку алатки за промоција за пријавување на потенцијални 

дарители. Најефикасен метод беше користењето на социјалните мрежи (Фејсбук, 

Инстаграм и ЛинкдИн) кои придонесоа со повеќе од половина од регистрациите на 

потенцијалните дарители и доставените примероци (538 или 54,45%). На второ место, 

со 200 регистрации на потенцијални дарители е методот со поддршка од пријател (200 

или 20,24%), на трето место се организирани акции за регрутирање на потенцијални 

дарители на матични клетки (145 или 14,68%), на последно место преку информации 

од веб-страниците (19 или 1.92 %), и други (86 или 8.70%). 

Методи за регрутирање на дарители во НФСДРМК (2022 година) 

Методи за 
регрутирање 

Социјални 
мрежи 

Со 
поддршка 

од 
пријател 

Дарителски 
акции 

Веб-
страна 

Друго Вкупно 
пријавени 

Број 538 200 145 19 86 988 

Процент 54.45% 20.24% 14.68% 1.92% 8.70% 100% 

 

Резултатите од потенцијалните дарители на матични клетки во НФСДРМК се 

депонирани во базата на Светската асоцијација за дарители на матични клетки 

(WMDA) за 2022 година и се нејзин составен дел. Повеќе детали за пријавените 

дарители за матични клетки можат да се најдат во објавениот труд Vučurević et al. 

Recruitment of Marrow Donors in the Non-governmental Sector of the Republic of North 

Macedonia, 2022. SEE J Immunol. 2022; 5(1):1-4. 

Комплетни резултати за потенцијални дарители на матични клетки во 2022 година 

во НФСДРМК 

Возраст 
(години) 

Жени 
н (%) 

Мажи 
н (%) 

Вкупно 
н (%) 

18-25 107 (21.57%) 47 (9.47%) 154 (31.04%) 

26-35 112 (22.58%) 64 (12.9%) 176 (35.48%) 

36-45 87 (17.54%) 37 (7.45%) 124 (25%) 

46-55 30 (6.04%) 12 (2.41%) 42 (8.46%) 

ВКУПНО 336 (67.74%) 160 (32.26%) 496 (100%) 

 

 

Интеракција со дарителите 

 

Рекоа за нас 

• Бојана Поповска- “Кога се вратив од работа, пред врата ме чекаа два многу 

важни коверти што на некој може живот да му значат”. 

• Атанас Поп-Стефанија: “Пред шест дена видов пост на Фејсбук, го пополнив 

формуларот...” 

 

• Весна Трампевска Павловска: “Ви благодарам што ми овозможивте да бидам 

дарител. Мојата неостварена желба, со Вас ми стана реалност.” 

• Марина Кљајиќ: “Ова е мојата дарителска карта, со тоа официјално сум 

потенцијален дарител во регистарот на Научна фондација СПИРОСКИ” 

 

 

Наша поддршка 

•  Доделување на 30 гратис карти за потенцијалните дарители за ДНК концертот 

на 03.12.2022.  

− 30 наши дарители по принципот “прв пријавен, прв услужен” добија гратис 

карти за концертот на групата ДНК по повод 20 години постоење. 

  

 

• Доделување на 20 поклон карти за петтиот концерт во Македонска 

Филхармонија, на Каролина, Дуке и Исмаил на 25.12.2022.  

− 20 наши дарители добија карти за концертот на Каролина, Дуке и Исмаил по 

принципот “прв пријавен, прв услужен”. Во едно, Дуке Бојаџиев е наш 

амбасадор и поддржувач. 

   

 

 

Активности во 2022 година 

 

Стручно усовршување на тема: Дарителски регистри за срцевина во 

невладиниот сектор, 22 јануари, 2022 

Со цел да се запознаме со координацијата на активностите помеѓу 

Дарителските центри, Собирните центри и трансплантациските центри и другите 

единки од дарителските регистри беше одржан вебинар на тема “Дарителски регистри 

за срцевина во невладиниот сектор”. Организатори: Научна фондација СПИРОСКИ – 

Дарителски регистар за срцевина и Здружение за помош и поддршка на пациенти со 

хематолошки заболувања и нивни негуватели ХЕМА. Предавач на семинарот беше 

Проф. д-р Мирко Спироски. Одговорно лице за организација на настанот беше Стојан 

Николиќ и Модерм Маркетинг. 

Неделно интервју во Радио Слободна Европа со Владимир Калински за 

дарување на коскена срцевина: Спироски - потребно е системски да се 

поттикне дарувањето на органи”- 23.01.2022 

Проф. д-р Мирко Спироски во интервју со Владимир Калински во неделното 

интервју во Радио Слободна Европа, укажа за потребата од пријавувањето како 

потенцијален дарител на матични клетки. 

 

 

Испраќање на првите комплети до потенцијалните дарители- 27.01.2022 

На 27ми јануари, 2022 по пошта беа испратени првите комплети за земање 

брис од образ до пријавените потенцијални дарители. 

 

https://youtu.be/QmnGQ0q5HeA
https://youtu.be/eeIsvoTmWlw

Жилет со Живкица Каленикова, 19.03.2022 

На 19ти март, 2022 проф. д-р Мирко Спироски и Ана Вучуревиќ гостуваа на 

емисијата Жилет со Живкица Каленикова за дарувањето на матични клетки и што 

значи тоа за примателите и дарителите. 

 

Разговор со Бисера Ловачева, Канал 5 телевизија - ЗДРАВО МАКЕДОНИЈО,  

07.05.2022 

На 7ми мај, 2022 проф. д-р Мирко Спироски зборуваше за формирањето на 

првиот дарителски регистар за матични клетки во невладиниот сектор на нашата 

држава, од страна на Научна фондација СПИРОСКИ. 

 

Отворен дарителски регистар за коскена срцевина, Сител Телевизија, 

16.06.2022 

На 16ти јуни, 2022 проф. д-р Мирко Спироски за Сител Телевизија зборува за 

отварање на првиот дарителски регистар во невладиниот сектор. 

 

https://youtu.be/cJb2DirAtXg
https://youtu.be/_ivmFE0UAr0

Изработка и испраќање на првите дарителски картички, 15.06.2022 

Сите дарители за кои се готови резултатите, добија дарителска карта за 

матични клетки. Подоцна, ги добија и своите резултати од акредитирана лабораторија 

кои можат да ги користат за лична и за фамилијарна употреба. 

 

Дарителска акција во Крушево, 27-29 мај, 2022 

Првата дарителска акција беше спроведена во Крушево. Во рамките на 

Krushevo Trail Challenge кој се одржа од 27ми до 29ти мај, во организација на АОК 

ЗЛАТОВРВ. На меѓународниот спортски настан на отворено, учесниците имаа 

можност да се натпреваруваат во четири трки, три за возрасни и една детска трка, 

сите во околината на Крушево. Научна фондација СПИРОСКИ беше покровител на 

детската трка. 

Дарителска акција во „Тимот А“ Центар за рана интервенција и стимулација 

на деца и возрасни, Скопје, 5 јуни, 2022 

Втората дарителска акција беше спроведена во “Тимот А” центар за рана 

интервенција и стимулација на деца и возрасни. Вработените во “Тимот А” решија да 

се пријават како потенцијални дарители и уште еднаш да ја покажат својата хуманост. 

  
 

Дарителска акција на плажата „Оревче“, Охрид, 10 јуни, 2022 

Третата дарителска акција се одржа на 10ти јуни на плажата “Оревче” во 

Охрид. И покрај лошите временски услови, присутните покажаа голем интерес кон 

нашата работа и со задоволство се приклучија како потенцијални дарители. 

  
 

 

Дарителска акција на “21ви Семинар за квалитет, контрола, информатика и 

заштита во медицинска лабораториска дијагностика”, Охрид, 16-19 јуни, 2022 

Во периодот од 16ти до 19ти јуни во Охрид се одржа “21ви семинар за 

квалитет, контрола, информатика и заштита во медицинска лабораториска 

дијагностика”, во организација на Македонско лабораториско здружение. Д-р Емилија 

Андоноска, вработена во НФСДРС на семинарот ја презентираше темата “СО БРИС 

ОД ОБРАЗ ДО ДАРУВАЊЕ НА ЖИВОТ”. Воедно беше одржана и четвртата 

дарителска акција. 

Пациентски апел за Марко, 23 јуни, 2022 година 

Од 23 јуни, 2022 год. заедно со родителите на Марко, кој што е борец со ретка 

болест на својата една година, го започнавме пациентскиот апел. Беа подготвени 

печатени материјали, веб страна и материјали за социјалните мрежи (Facebook, 

Instagram). Апелот беше спроведен преку социјалните мрежи. Голем број на граѓани се 

пријавија на истиот. 

 
 

 

Дарителска акција на Скопскиот маратон (Wizz Air marathon), Скопје, 02. 

октомври, 2022 

На 02.10.2022 год. изведовме дарителска акција на Скопскиот маратон. Имавме 

свој штанд во “Жена борец” парк. Беше поделен рекламен материјал помеѓу 

учесниците на маратонот и публиката. 

Face-to-face meeting организиран од WMDA, Лајден, Холандија, 17-19.10.2022 

Бевме дел од состанокот на Светската асоцијација за дарители на срцевина 

(WMDA), кој после пауза од 3 години заради пандемијата, беше организиран во 

Лајден, Холандија. Таму се запознавме со работата на другите регистри ширум светот 

и остваривме бројни контакти за соработка. 

  

  

 

 

Дарителска акција во здружение на граѓани од Македонија “Конект”, Скопје 11 

ноември, 2022 

Вработените во “Конект” покажаа желба и интерес за да ја дадат својата 

поддршка и да се пријават како потенцијални дарители на срцевина. На 11.11.2022 

година беше изведена дарителска акција за нивно пријавување и земање на брис од 

пријавените. 

ДОНАЦИИ ЗА НФСДРМК 

 

Научна фондација СПИРОСКИ во 2021 година воведе неколку алатки за 

различни начини на донирање средства. Овие средства се од клучно значење за 

функционирањето на дарителскиот регистар за срцевина [НФСДРМК] односно за 

регрутирање и извршување на генетските испитувања кај потенцијалните дарители 

(ХЛА типизација). Донациите во најголем дел се од индивидуалци кои ја поддржуваат 

нашата работа и дејност за доброто на граѓаните. 

Донации за НФСДРМК во 2021 и во 2022 година 

Начин на донирање Година Месец Сума во денари Сума во евра 

Телеком 2021 Октомври 400,00 6,47 € 

 2021 Ноември 1.000,00 16,18 € 

 2021 Декември 300,00 4,85 € 

Цивика мобилитас,        акциски 
грант, бр. 11-173/1-2021 

2021 Јуни - Декември 1.275.000,00 20.658,00€ 

ВКУПНО 2021 2021 
Јануари - 

Декември 
1.276,700,00 20.658,57 € 

Телеком 2022 Ноември 200,00 3.23 € 

А1 2022 Јануари 1.200,00 19.41 € 

e-crowd 2022 Јуни 5.000,00 80.90 € 

Онлајн донации 2022 Декември 4.976,00 80.51 € 

Цивика мобилитас,        акциски 
грант, бр. 11-173/1-2021 

2022 Јануари - Август 748.958,00 12.119.06 € 

ВКУПНО 2022 2022 
Јануари - 

Декември 
760.334,00 12.303,13 € 

ВКУПНО 2021 и 2022 2021 и 2022 
Јануари - 

Декември 
2.037.034,00 32.961,70 € 

 

Во 2021 година, преку бесплатниот телефонски број на Телеком 143-404, беа 

собрани вкупно 1.700,00 денари односно, 400,00 денари во месец октомври,  1.000,00 

денари во ноември и 300,00 денари во декември. Од проектот на Цивика Мобилитас 

се остварени 1.275.000,00 денари во 2021 година. 

Во 2022 преку телефонскиот број на Телеком беа собрани вкупно 200,00 

денари. Преку бесплатниот телефонски број на А1 143-505 во 2022 беа собрани 

вкупно 1.200,00 денари. Преку онлајн платформата за собирање средства e-crowd во 

2022 година беа собрани вкупно 5.000,00 денари. Со онлајн донациите преку нашата 

веб-страна во 2022 година беа собрани вкупно 4.976,00 денари. Од проектот на 

Цивика Мобилитас се остварени 748.958,00 денари во 2021 година.Научна фондација 

СПИРОСКИ, вкупните донации од 2021 и 2022 година, во вкупен износ од 2.037.034,00 

денари ги искористи за целите на дарителскиот регистар НФСДРМК. 

 

 

ВЕБ СТРАНИ 

 

Обновување на веб страна на Научна фондација СПИРОСКИ  

[https://foundationspiroski.eu/mk/] 

 

Во октомври 2022 година беше започната обновата на страницата на 

Фондација СПИРОСКИ. Изработена е со системот WordPress на кој беа додадени 

https://foundationspiroski.eu/mk/

плагини за овозможување превод на англиски, согласност од посетителите за 

обработување на податоците и сл. 

Страницата беше надополнета со општи информации за целите и историјата 

на фондацијата, вработените, проектите на кои работела, како и сите потребни 

документи и извештаи. Понатаму вклучени се и информации за научните списанија 

кои ги издава фондацијата, тековни и архивирани, и архиви на останати списанија од 

научен карактер. Спомнати се нашите регистри како Дарителскиот регистар за 

срцевина, и настаните кои ги организираме како “Недела на заедничко рецензирање”. 

На страната решивме да ги објавиме и македонските научници во 

интернационалните бази на PUBLONS и ORCID, македонските научни писанија 

објавени во WEB OF SCIENCE, SCOPUS, DOAJ и OPENAIRE, како и ризниците на 

UGD, УКИМ, UKLO и SpirELO. 

Во поглавјето на страната објавивме линкови преку кои може да се пријават 

потенцијални дарители за срцевина во НФСДРМК, и да донираат во регистарот. 

 

 

 

 

Дополнување на веб страна на СФС - Дарителски регистар за матични клетки 

[https://www.sfsmdr.mk/mk/] 

 

Во јануари 2022 година, беше завршен и пуштен во употреба софтверот за 

пријавување на потенцијални дарители на матични клетки. Тој се состои од формулар 

кој ги прибира основните информации за потенцијалните донори, возраст, висина, 

тежина, информации за општо здравје и завршува со согласост за обработка на 

податоците и понатамошен контакт. 

Во април 2022 беше започнат делот на страницата кој ги содржи информациите 

кои им се потребни на потенцијалите дарители, тековни пациенти и нивните семејства. 

Изработен е со системот WordPress на кој беа додадени плагини за овозможување 

превод на англиски и албански јазик, согласност од посетителите за обработување на 

податоците и сл. Страната започнува со детален опис за начинот на пријавување, како 

и понатамошниот процес доколку дарителите се компатибилни со некој од пациентите. 

Понатаму на страната е претставена нашата организација, вклучувајќи ги нашите 

вработени, надворешни соработници, партнери итн. 

https://www.sfsmdr.mk/mk/

Во посебен дел се наоѓаат тековните пациентски апели, минати дарителски 

акции, како и начинот на кој што може да се донира и волонтира во регистарот. Во 

наредниот дел се опфатени темите од интерес за пациенти и нивните семејства. Тука 

се вклучени информации како типови крвен канцер и крвни нарушувања, објаснување 

за процесот на трансплантација на матични клетки, совети за процесот на 

закрепнување после трансплантација, одржување на врските и сексуалниот живот, и 

начинот родителите, фамилијата и пријателите да бараат поддршка. 

Страницата завршува со линкови кон формуларот за пријавување и страницата 

за донации кон регистарот за матични клетки. 

 

 
 

 

 

ПРОЕКТИ 

 

НФС – Програма за дарување срцевина [НФС-ПДС] 

 

Овој проект е поддржан од Цивика Мобилитас, акциски грант, бр. 11-173/1-2021 

од 20.5.2020 година, период на спроведување 01.06.2021 – 31.08.2022.  

Целта на овој проект е вклучување на невладиниот сектор во подигање на 

свеста за дарување срцевина како и регистрирање на дарители за срцевина преку 

Програма за дарување срцевина во Научна фондација СПИРОСКИ.  

Се очекува создавање мрежа од собирни центри кои ќе вршат едукација и 

регистрација, а подоцна можат да бидат вклучени во земањето примероци од брис на 

образот за анализа. Вклучувањето на невладиниот сектор во дарувањето срцевина, 

покрај постоечкиот државен регистар, ќе ги зголеми шансите на болните со малигни 

заболувања во земјава и во странство за поголем број спарени болни со соодветни 

дарители на срцевина и нивно успешно лекување. Општа цел е подигање свест за 

дарување на клетки, ткива и органи, а специфична цел е создавање Програма за 

дарување срцевина. 

Клучни постигнувања на проектот се: 

• Формиран е дарителски регистар за матични клетки во невладиниот сектор од 

нашата држава (НФС – Дарителски регистар за срцевина). 

• Создадена е веб страница за дарителскиот регистар за матични клетки на 

македонски, на англиски и на алабански јазик кој ги содржи сите неопходни 

https://civicamobilitas.mk/grantisti/nauchna-fondatsija-spiroski/

податоци за дарителите, за пациентите и за нивните фамилии.  

• Овозможено е електронско пријавување на потенцијалните дарители, 

едноставно собирање на генетските промероци со брис од образ и доделени се 

дарителски карти на регистрираните дарители. Во овој проект се пријавија над 

800 заинтересирани дарители од кои 450 потенцијални дарители испратија 

примероци за генетска анализа и добија дарителски карти. 

 

 

 

ОБЈАВЕНИ ТРУДОВИ 

 

1. Bajrami E, Popov Z, Vucurevic A, Spiroski M. Nongovernmental World Marrow 
Donor Registries and Western Balkan Marrow Donor Registries (2021 Year). 
Challenges in the surgery of the urogenital system, transplantation and medicine: 
proceedings of scientific works dedicated to academician Zivko M. Popov on the 
occasion of the 70th anniversary of his birth. Macedonian Academy of Sciences 
and Arts, 2022. 2022:273-290. 

2. Spiroski M, Popov Z, Kocarev Lj. Current Impact of the Macedonian Academy of 
Sciences and Arts in the Scopus database (2021 year). Challenges in the surgery 
of the urogenital system, transplantation and medicine: proceedings of scientific 
works dedicated to academician Zivko M. Popov on the occasion of the 70th 
anniversary of his birth. Macedonian Academy of Sciences and Arts, 2022. 
2022:527-543. 

3. Vučurević A, Spiroski I, Andonoska E, Spiroska K, Fildishevska T, Spiroski M. 

Recruitment of Marrow Donors in the Non-governmental Sector of the Republic of 

North Macedonia, 2022. SEE J Immunol. 2022; 5(1):1-4. 

 

 

ДОКУМЕНТИ 

 

Статут 

Статутот на Научна фондација СПИРОСКИ е приложен во Централен регистар 

на датата на основање на фондацијата (03.02.2002 година) и на датата за менување 

на името (30.07.2018). 

Статут на Научна фондација СПИРОСКИ 

[https://foundationspiroski.eu/wp-

content/uploads/2022/11/StatutFondacijaNFS2018.pdf] 

 

 

ИЗВЕШТАИ 

Годишен извештај 

Годишен извештај за Научна фондација СПИРОСКИ – 2022 

[https://foundationspiroski.eu/wp-content/uploads/2022/11/Izveshtaj-

FondacijaSPIROSKI-2022.pdf] 

https://foundationspiroski.eu/wp-content/uploads/2022/11/StatutFondacijaNFS2018.pdf
https://foundationspiroski.eu/wp-content/uploads/2022/11/StatutFondacijaNFS2018.pdf
https://foundationspiroski.eu/wp-content/uploads/2022/11/Izveshtaj-FondacijaSPIROSKI-2022.pdf
https://foundationspiroski.eu/wp-content/uploads/2022/11/Izveshtaj-FondacijaSPIROSKI-2022.pdf


Годишен извештај за Научна фондација СПИРОСКИ – 2022 
____________________________________________________________________________________________________ 

____________________________________________________________________________________________________ 
Научна фондација СПИРОСКИ                                                                                                                                                                 38 

Финансиски извештај 

Финансиски извештај за Научна фондација СПИРОСКИ – 2022 

[https://foundationspiroski.eu/wp-content/uploads/2022/11/FinansiskiIzveshtaj-

FondacijaSPIROSKI-2022.pdf] 

 

 

СОЦИЈАЛНИ МРЕЖИ 

Facebook [https://www.facebook.com/sfsmdr] 

Instagram [https://www.instagram.com/sfsmdr/] 

Linkedin [https://www.linkedin.com/in/sfs-marrow-donor-registry-432192243/] 

YouTube [https://www.youtube.com/channel/UCfp95cYI_gIvgOUvq8CO7Vw] 

